
Баспасөз – 2023

қадірлі 
оқырман!

 «сыр медиа» ЖШс 
басы лым дарына 
2023 жылдың екінші 
жартыжыл дығына жа-
зылу әлі де жүруде. 

Ел жаңалығын 
білгіңіз келсе, сүйікті 
газетіңізден қол үзбеңіз.

Сүйікті баСылымыңызға  
жазылуға аСығыңыз!

Индекс Басылым атауы Жазылу 
мерзімі

Бағасы 

65460 Сыр бойы (жеке 
жазылушылар үшін)

6 ай 3500 тг

15460 Сыр бойы (мекеме үшін) 6 ай 4500 тг
65461 Кызылординские вести 

(жеке жазылушылар үшін)
6 ай 3500 тг

15461 Кызылординские вести 
(мекеме үшін)

6 ай 4500 тг

65425 Ақмешіт жастары (мекеме 
мен жеке жазылушылар 
үшін)

6 ай 2000 тг

65463 Ақмешіт апталығы (жеке 
жазылушылар үшін)

6 ай 2500 тг

15463 Ақмешіт апталығы 
(мекеме үшін)

6 ай 3500 тг

65019 Жалағаш жаршысы (жеке 
жазылушылар үшін)

6 ай 2500 тг

15019 Жалағаш жаршысы 
(мекеме үшін)

6 ай 3500 тг

65878 Халық (мекеме мен жеке 
жазылушылар үшін)

6 ай  3000 тг

Иә, ақсулықтардың жиі қоз
ғай тын өзекті мәселелерінің бірі – 
ауылға кіреберіс жолдың жайкүйі. 
Дегенмен ол жолдың жөнделетінін 
естіген ауылдағы ағайынның қуа
нышы ұзаққа созылмады. «Жол 
жөндеу жұмыстары қашан бітеді, 
ас фальт сапасы нашар ғой» деген 
күмәнді сұрақтар көлік жүргізу
шілерді мазалай бастағаны да рас.  

Аудандық тұрғын үй ком му
налдық шаруашылық, жолау
шы лар көлігі және автомобиль 
жол  дары бөлімінің берген мәлі
ме тінше, аудандық маңызы бар 
Ақсу ауылына кіреберіс автомо
биль жолын орташа жөндеу жұ
мыс тарының мердігері болып, 
«Транс Сервис» ЖШС анықталған. 
Жалпы, жөнделетін жолдың ұзын

дығы – 2,33 шақырым, жоба құны 
– 76,6 млн теңге, келісімшарт құны 
– 73,3 млн теңге. Осы уақытқа 
дейін атқарылған жұмыстарына 
сәй кес мердігер мекемеге 23,8 
млн теңге төленген. Автомобиль 
жолын орташа жөндеу жұмыстары 
келісімшарт талаптарына сәйкес 
2023 жылы сәуір айының 11іне 
басталып, 11 маусымда аяқталуы 
тиіс болатын. 

Алайда бүгінге дейін жұ мыс
тары толық аяқ тал май, тоқтап 
тұрды. Сол себеп ті Қызылорда 
об лысының аудан ара лық эконо
микалық сотына мердігер мекемені 
жосықсыз деп тану, тұрақ сыздық 
айыппұлын өндіру және ЖСҚ 
сәйкес сапалы аяқтауды, шарт тық 
міндеттемелерді толық орындауға 

міндеттеу жөнінде талапарыз 
берілген.

Қазіргі таңда бұл сұ рақтың 
жауабы оң шешімін тап ты. Өткен 
аптада арнайы тех ни калар жұмыл
дырылып, аудан ор  талы ғынан бас
тап Ақсу ауы лы ның төлқұжаты 
орналасқан жер ге дейін жаңа ас
фальт жабын дысы төселді. Жақын 
арада кіреберіс жолдың қалған 
бөлігі де қайта жөнделетін болады. 

– Кент пен елді мекен ара
сындағы бұл жолдың ауыл тұр
ғын дары үшін маңызы жоғары. Күн 
сайын осы жол арқылы мыңдаған 
жолаушы жүріп өтеді. Шыны 
керек, аудан орталығына жақын 
орна ласқандықтан жұмысымыз 
кент те бітеді. Сондықтан бізге 
осы жол арқылы қатынауға тура 

ке леді. Әрине жолдың нашар
лығы уақытпен қоса көліктің де 
жағдайын нашарлатады. Кіре бе
ріс жол жөнделетінін естіп, қуан
ғанымыз рас. Дегенмен кешегі 
жағдай көңілімізді түсірді. Иә, ау
дан басшысына ризамыз, кө лік 
жолының ақсулықтар үшін ма
ңыз  дылығын түсініп, мәселені өзі  
нің жеке бақылауына алды. Бү
гінде жаңа асфальт қайта төсе ліп 
жатыр. Шүкір дейміз, осы жылы 
ауылға көгілдір отын да келетін 
болды. Ауыз суымыз, жарығымыз 
бар, адамға бұдан артық қандай 
жайлылық керек? Ең бастысы, 
ағайын арасында бірлік болса, бар
лық жұмыс та бітері сөзсіз, – дейді 
ауыл тұрғыны Айнұр Смайлова.

Ауылдың дамуы жолдардың жөнделуімен тікелей байланысты. Ақсу ауылының аудан орталығымен 
байланыстыратын автомобиль жолы тозығы жетіп, талай жылдан бері жөндеу жұмыстарын қажет етіп келген 
болатын. Кентке баратын жалғыз жолдың Ақсу тұрғындары үшін осы мәселе біраздан бері шешімін таппай келе 
жатқан еді. Нақтырақ айтсақ, жолдағы шұқырлар мен тозығы жеткен асфальт жабындысы жөнделмеген. Осыған 
байланысты биыл бюджеттен қаржы бөлініп, жазда жөндеу жұмыстары басталып кетті.

Елдің талап-тілегі ескерілді
Иә, тақтайдай тегіс, түнде ша

мы жарқыраған ауылға кіреберіс 
жол мен жүрген тұрғындардың 
көңілі көтеріңкі болары анық. Ақ
суда қазір бірліктен туындаған бе
ре келі тірлік көп. Бүгінде ақсулық
тардың ұсынысына сәйкес 3 ішкі 
көшенің жөндеу жұмыстары үшін 
жоба сметалық құжаттар дайын
далуда. Мұнан бөлек осы жылы 
елді мекендегі тұрғын үйлер сек
торының электр желілерінің құры
лысы басталады. Ауыл халқы үшін 
ең қуанышты, көптен күткен жаңа
лықтың бірі Ақсуға биыл көгілдір 
отын жүргізіледі. Бүгінде газ тарату 
желілерінің және жеткізуші газ 
құбырының құрылысына облыстық 
бюджеттен 20 млн теңге бөлініп, 
мердігер мекеме анықталған.

Жалпы, ауданда жетістіктер 
же терлік. Өйткені атқарылған ау
қым ды жобалар халықтың көз 
алдында. Қаншама нысан пайда
ла нуға берілсе, сол жобалар қа
зір халық үшін қызмет етуде. Оған 
қоса кенттегі, ауылдық елді ме
кен дегі бірнеше көше жөндеуден 
өтуде. Аудан тарихында болмаған 

қаржы тартылып, өңір бюджеті ау
данды көркейтукөгалдандыру жұ
мыс тарына бағытталды. 

Мәселен, қазіргі таңда Жалағаш 
кентіндегі М.Шәменов көшесіне 
күр  делі жөндеу жұмыстары жүріп, 
жаңа асфальт жабындысы төсе
ліп, жаяу жүргіншілер жолы са
лын ған. Мұнан бөлек З.Ижанов, 
Т.Әбжалиев, Жеңістің 50 жылдығы, 
А.Қазыбеков, Қ.Нүрпейісов, Жел
тоқ сан, Мысық би, А.Бектібаев, 
І.Нүр кенов, И.Панфилов, барлығы 
10 көшеге күрделі жөндеу жұмыс
тары қарқынды жүргізілуде.

Кент тұрғындарының ұсыны сы
на сәйкес Өмірбай шешен көшесі 
Мырзалиевтен Қалыбаев көшесіне 
дейін кеңейтіліп, тас төселді. Сәрке 
батыр көшесінің тұйығында тұратын 
халықтың тілегі орындалып, көшеге 
жарықтандыру және тас төсеу 
жұмыстары жасалды. Жалағаш 
кен тіндегі ПМК09 көшесіне тас 
төсеу жұмыстарына мемлекеттік 
сатып алу жұмыстары жүргізілуде.

Жандос ЖАЗКЕН

Ал мемлекеттің кәсіпкерлікті дамыту 
жолындағы атқарған шаруасы аз емес. 
Саланы өркендетуде қашанда табан ды
лық қажет болса, мемлекеттік бағдар
ламалардың да тиімділігін айтпай кете 
алмаймыз. Біздің ауданда да мемлекет 
ұсынған мүмкіндіктерді пайдалана оты
рып, шағын және орта бизнесті қолға ал
ғандар көп. Алдымен мемлекеттік бағ  дар
ламалардың тиімділігін айтсақ, ша ғын 
және орта бизнестің даму деңгейі көңіл 
қуантады. Өйткені кәсіп керлік саласы 
кенже қалмай, қолдан кел генше кәсібін 
дөңгелентемін дегендерге қолдау бар. 
Теңге тиыннан құралады деген сөз бар. 

Ештеңе де, ешқандай же тістік те 
оңайлықпен келмейді. Барлығы да әуелі 
ниеттен, содан кейін табандылық пен 
ізденістің арқасында орындалады. «Өзгеге 
қол жайып отырғаннан уақытында әрекет 
етсең, әрекетіңе қарай берекеті болады» 
деген бүгінгі кейіпкеріміз де сөзінің басын 
еңбектену керек деп бастады.

Жалпы, аудан бойынша биыл 6 айда 3 
302 кәсіпкерлік субьектісі тіркелсе, оның 
3 155сі нақты жұмыс жасап тұр. Жыл 
басымен салыстырғанда ауданда кә сіп
керлік субьектісі 218ге көбейген. Мак
роэкономикалық көрсеткіштерге тоқта
латын болсақ, осы жылы 18 млрд 769 млн 
теңге инвестиция тарту жоспарланған. Бұл 
көрсеткіш осы жылдың 5 айында 6 млрд 
628 млн теңгені құраса, өткен жылдың 
ұқсас кезеңімен салыстырғанда 5 есеге 
жоғары орындалды. Өнеркәсіп өнімдері 
өндірісіне байланысты ауданда 6 айда 
18 млрд 110 млн теңге өнеркәсіп өнімдері 
өндіріліп, меже 199,8 пайызға артық 
орындалып отыр. Оның ішінде 5 млрд 
225 млн теңгенің өнімі өндіріліп, есепті 
кезеңмен салыстырғанда 30,6 пайызға 

өсім қалыптасқанын да айта кету керек. 
Сонымен бірге бөлшек сауда айналымы 
да өткен жылмен салыстырғанда 15,7 
пайызға артық орындалып отыр. Яғни 1 
млрд 198 млн теңгенің айналымы жа салған. 
Ал кәсіпкерлікті дамыту, жұмыс жасап 
тұрғанын одан әрі жақсарту мақсатында 
мемлекеттік және өңірлік бағдарламалар 
арқылы 76 жоба 1 млрд 494 млн теңгеге 
қаржыландырылды. Оның ішінде мал 
шаруашылығы, өңдеу, егін шаруашылығы 
мен қызмет көрсету салаларына бай
ланысты бөлінетін болады. 

Қазіргі таңда ауыл аймақтардағы кәсіп 
иелерінің жұмысын жандандыру қолға 
алынуда. Оған облысымызға 3 млрд теңге 
қаржы бөлінген. Бүгінде ауданда 1 млрд 
49 млн теңгені құрайтын 149 жобаның құ
жаттары дайындалған. Алдағы уақытта 
бұл жобалар кезеңкезеңімен жүзеге 
асады. 

Айта кетейік, бұл жобалардың ішін де 
өңдеу саласына байланысты 9 жоба бар. 
Жылыжай және қызмет көрсету саласы 
мен 7 кооператив құрылған. Оның 1еуі 
сүт өңдеу, қалғаны ет өңдеу бағы тын да 
малды бордақылап, өңдеуші кәсіп орынға 
сатып, жұмыс жасауды көздеп отыр. 

Қуантарлығы, бүгінде ауыл азамат
тарының кәсіп ашуға ынтасы басым. 
Сол себепті олар мемлекеттен қандай 
да бір қолдау болса, соған қол жеткізуге 
ты   рысады. Бұл тұста «Ауыл аманаты» 
жо басы аясында қатысушыларға 2,5 
пайызбен несие беру көзделген. Егер 
мал шаруашылығын қолға алса, 7 жылға, 
ал басқа кәсіпті дөңгелентемін десе, 5 
жылға де йін беріледі. Жоба аясында жеке 
кәсіпкерлерге 8 млн 600 мың теңге, ауыл 
шаруашылық кооперативтеріне 27 млн 
600 мың теңгеге дейін беріледі. Соны мен 

бірге аталған жобаны жүзеге асыруға ай
мақ бойынша жалпы құны 3 млрд теңге 
қара жат қаралған. Бағдарламаны іске 
асырудың маңыздылығы  ең алдымен ха 
лықтың табысын арттыруға, сондайақ 
экономиканы әртараптандыру, кәсіп кер 
лікті дамытумен ұштасқан нәтижелі жұ
мыспен қамтуға бағытталған.  

Жалағашта мал шаруашылығы да 
қарқынды дамып келеді. Кәсіпкерлер көш
пелі қазақ тұрмысынан бастап күні бүгінге 
дейін жалғасқан атакәсіптің бұл түрін де 
жаппай қолға алуда. Атабабамыз төрт 
түлікті қастерлегені сонша жайлаудан 
күзеуге, одан қыстауға көшіп, малдың 
қоңды, төлді болуына жағдай жасаған. 
Ауыл шаруашылығының бір саласы мал 
ба сын көбейту, ірілендіру мен асылдандыру 
саланың дамуына айтарлықтай үлес 
қо суда. Ауданда мал басын арттыру 

мақсатында шаруа қожалықтар мемлекет 
ұсынған бағдарламаларды тиімді пайда
ланып келеді. 

Жоғарыда айтылған жобалардың 
бар  лығы жоспарлы түрде жұмысын жү
зеге асыратын болса, жалағаштық жұ
мыс сыздар санының азаюына едәуір 
септігін тигізіп қана қоймай, саланың 
дамуында серпін болар еді. Бұл дегеніңіз, 
халықтың әлауқатының артуына, тұрмыс 
сапасының жақсаруына, бір жағынан 
саланың өркендеуіне, аудан бюджетінің 
мо лаюына да септігі тимек. Әсіресе ауда
нымыз көркейіп, дамудың даңғыл жолына 
түспек. Ең бастысы, аудандағы жыл сайын 
ел игілігіне жұмыс істейтін әлеуметтік 
нысандар қатары толығады. 

Нұржамила АЛМАСҚЫЗЫ

Кәсіпке бетбұрыс көп
Мемлекеттік бағдарламалардың басым бөлігі кәсіпкерлік 

саласына бағытталуда. Мақсат – елдегі жұмыссыздық деңгейін 
азайту, кәсіпке бетбұрғандарға қолдау көрсету, кәсіппен 
айналысып отырғандардың кәсібінің көкжиегін кеңейтуге 
көмек беру, сол арқылы саланы дамыту. Бұл ретте атқарылып 
жатқан жұмыстар жемісін беріп те жатыр. Қуантарлығы, біздің 
өңірде де өзін-өзі жұмыспен қамтып, кәсіпке бетбұрғандар 
қатары артуда. 

Баспасөз конференциясы

Осы орайда Жалағаш аудандық 
сотында сала қызметкерлерінің және де 
БАҚ өкілінің қатысуымен 2023 жылдың 
6 айының жұмыс қорытындысы бойын
ша  баспасөз  конференциясы өтті. Бас
пасөз конференциясында ау дандық сот 
төрағасы А.Мизанбаев баян дама жа
сап, бірқатар сұрақтарға жауап берді.

Нақтырақ тоқталсақ, аталған мер
зімде аудандық сотта барлығы 369  
іс қаралып, аяқталған. Оның ішін де, 
азаматтық 203, қылмыстық 34, әкім
шілік құқық бұзушылық 132 іс қа рал
ған. Аяқталған 203 азаматтық істер 
бойынша, сот бұйрығы 24,  шешім 
117, тоқтатылған іс саны 38, қараусыз 
қалдырылған 24, басқа соттың қа
рауына жолданғаны 1. Тоқтатылған 
азаматтық істерге қатысты медиация 
бойынша 38, оның ішінде сотқа дейінге 
хаттама негізінде 28 іс бойынша жұмыс 
жүргізілген. Азаматтық істер бойынша 
ең көп қаралған даулар шарт бойынша 
міндеттемеден туындаған даулар, яғни 
банк заем шарты, қарыз ақша өндіру 
37,  неке бұзу 36, кәмелетке толмаған 
балаларды асырап бағу үшін алимент 
өндіру жайлы талаптар 24 болса, 

заңдық маңызы бар фактіні анықтау 
жайлы 22 арыз қаралған.

Қылмыстық істер бойынша 34і аяқ
талған, ал 11 іске үкім шығарылған, 17сі 
тоқтатылған, сондайақ 17сі ме диа ция 
тәр тібімен татуласқан, 5 іс сот тылығы 
бойынша жолданған және 13 адам 
сотталған. 

– Қазақ қоғамындағы белгілі бір 
тектілік қасиеттерді ұстанған турашыл 
бишешендеріміздің «қара қылды 
қақ жарған» әділ шешімдерінің ел, ру 
ара сында орындалуы міндетті шарт 
болып табылған. Әрбір би әділ шешім
дерінің өз ортасына ғана емес, дүйім 
жұртқа жайылғанын қалаған. Осындай 
мәртебе арқылы ел сеніміне ие болып, 
үмітін ақтау үшін аянбай қызмет еткен. 
Сондықтан әрбір азаматқа әділ жаза  
түрлерін тағайындауға міндеттіміз 
және қызметтік жағынан да, моральдік 
жағынан да парызымыз болып табы
лады. Жаза түрлеріне нақтырақ тоқ
талсам, 1 азамат қоғамдық жұмысқа 
тартылды,  4 азаматтың бас бостандығы 
шектелді, бас бостандығынан айыру 6, 1 
азаматқа айыппұл міндеттелді, 1еуіне 
шартты жаза тағайындалды. Аяқталған 

істердің санаттарына тоқталсақ, же
ңіл санаттағы қылмыс 4, ауырлығы 
орташа қылмыс 7, ауыр қылмыс 10, 
ал тағы 10 іс теріс қылық санатындағы 
қылмыс болып табылады. Аяқталған  
қылмыстық істердің ең көп қаралған 
қылмыс санаты бойынша, ҚР ҚКнің 
1881 бабы, мал ұрлығы бойынша 3 іс,   
ҚКнің 188бабы, ұрлық, яғни бөтеннің 
мүлкін жасырын жымқыру мақсатында 
7 іс, ҚР ҚК   187 бап, ұсақтүйек жымқыру 
бойынша 11 іс, есірткі затын заңсыз егу, 
тасымалдау санатында 3 іс қаралды. 
Жалпы, қаралған әкімшілік құқық 
бұзушылық туралы істер бойынша 
139 істің аяқталғаны 132 болса, жаза 
тағайындалғаны 89, тоқтатылғаны 42, 
соттылығы бойынша жолданғаны 1, 
тараптардың татуласуына байланысты 
медиация тәртібімен тоқтатылған 19 
іс. Жаза тағайындалғандары бойынша, 
айыппұл 50, ескерту 5, қамаққа алу 34, 
көлік құралын басқару құқығынан айыру 
12, көлік құралын басқару құқығынан 
айыру қосымша жаза ретінде 12 адамға 
жаза қолданылды. Әкімшілік құқық 
бұзушылықтың ең көп қаралған санаты 
бойынша көлік құралын алкогольді 

А.Мизанбаев: 369 іс қаралып, әділ шешім шығарылды
Бүгінгі ҚР сот жүйесі еліміздегі түбегейлі өзгерістермен тікелей байланысты 

реформаларды бастан өткеруде. Иә, реформалардың мақсаты – сот жүйесін халыққа 
жақындатып, мықты әрі тиімді, азаматтардың құқықтары мен бостандықтарын сенімді 
қорғауға қабілетті жүйе құру. Судья сот төрелігін іске асыру кезінде тәуелсіз және 
Конституция мен заңға ғана бағынады. Ал заң мен сот алдында жұрттың бәрі тең. Ендеше, 
судьяның әділ төрелікті дөп басып айтуы маңызды. Осы бағыттағы сот жүйесіндегі 
реформалар тәуелсіз Қазақстанның Жаңа Қазақстан құру жолында әділ сот төрелігін құру 
үшін судьялардың жауапкершілігін, көтерер жүгін арттырады. Сәйкесінше, сот корпусына 
талаптар күшейтілді.

масаң күйде басқару 12,  жеке бастың 
құ қық тарына қол сұғатын, оның ішін
де ұрыпсоғу, отбасытұрмыстық қаты
настарда тұратын адамды ұрып соғу 14 
іс келіп түскен. 1 іс келесі тоқсанға қалса, 
6 іс біріктірілді. Есепті мерзімде сот
пен азаматтық істер бойынша 1,  жеке 
ұйғарым, қылмыстық іс бойынша 1, 
әкімшілік құқық бұзушылық туралы істер 
бойынша 6 іске жеке қаулылар қа был
данды, – дейді аудандық сот төрағасы.

Баспасөз конференциясын қорытын
дылай келе сот төрағасы алдағы уа қытта 
да сот төрелігінің сапасын артты руға, 
сот жүйесін нығайтуға барлық шаралар 
қолданылатынын атап өтті. Әрине, сот 
саласы ешқашан жеңіл бол маған және 
болашақта да оңай бол майтыны белгілі. 
Сондықтан еліміз дегі сот жүйесінің 
дамыған мемлекеттер сапына қосылуына 
үлес қосу – мәртебе әрі мақтаныш. 

Иә, сонау заманнан қалыптасқан 
әділетті үкім шығара білген билердің 
жолы қазіргі тәуелсіз елеміздің сот 
жүйесіне бағытбағдар болары сөзсіз. 
«Тура биде туған жоқ, туғанды биде 
иман жоқ», «Ханда қырық кісінің ақылы 
болса, биде қырық кісінің ары бар» 
деген бабаларымыздан қалған ұлы 
сөз бар. Қазақ қоғамындағы белгілі 
бір тектілік қасиеттерді ұстанған тура
шыл бишешендеріміздің «қара қылды 
қақ жарған» әділ шешімдерінің ел, ру 
арасында орындалуы міндетті шарт 
болып табылған. Әрбір би әділ шешім
дерінің өз ортасына ғана емес, дүйім 
жұртқа жайылғанын қалаған. Осындай 
мәртебе арқылы ел сеніміне ие болып, 
үмітін ақтау үшін аянбай қызмет еткен.

Жандос ЖАЗКЕН

Жаз, күз мезгілдерінде жіті ішек 
жұқпаларымен ауыратын науқастар 
саны көбейе түседі. Өйткені бұл мез
гілдерде ауарайының жылып, күн
нің ыстық болуы ауру қоздыр ғыш
тарының сақталып қана қоймай, тез 
бұзылатын тағам түрлері ет, сүт, ба
лық өнімдерінде, салаттарда, крем   ді, 
кондитерлік өнімдерде көбейе тү   суіне 
қолайлы әсер етеді. Соны мен қатар 
жаз, күз мезгілдерінде  то пырақпен, 
тыңайтқыштармен лас тан ған көкөніс, 
жемісжидектерді жу май жеу  аурудың 
көптеп тіркелуіне себеп болады. 

Брифингте айтылған мәліметтерге 
сүйенсек, жұқпалы жедел ішек инфек
циясының алғашқы белгілеріне іштің 
жиі, су сияқты өтуі, дене қызуының 
көтерілуі, нәрестенің емуден бас тар
туы, асқа тәбетінің болмауы, шөл
деу, құсу, бас ауру, жалпы әлсіздік, 
селқостық, мазасыздық, ауырсыну, 
дәретінде қан қоспасының немесе 
кіле гейдің пайда болуы жатады. Нау
қаста қайталамалы құсу орын алып, 
іш өткен сайын баланың жағдайы 
ауыр лай түседі. Өйткені ағза өз тір
шілігіне қажетті су мен тұздарды көп 
жоғалтады. Жоғарыдағы аталған 
кли никалық белгілер пайда бола 
бас та ғаннан дәрігерге көріну керек. 

Мұн дай кезде дәрігер келгенше не
месе жеткенге дейін біраз уақыт 
кетеді. Сондықтан мүмкіндігінше ем 
жасай бастаған жөн. Ол үшін сұйық
тықты молынан көбірек ішкізген жөн. 
Маманның сөзінше, өздігінше ем делу 
аурудың асқынуына әкеліп соғуы 
да мүмкін, тіпті созылмалы фор ма
ларына ұласуы да ғажап емес. 

Ал Дүниежүзілік денсаулық сақ
тау ұйымының мәліметі бойынша, да
мушы елдерде жыл сайын 1 млрд ішек 
аурулары тіркеледі, олардың ішінде 5 
жасқа дейінгі балалардың үлесі 6570 
пайызды құрайды. Жыл сайын диа
реядан 3 млн бала көз жұмады. Бұл 
жұқпалы ауру әлемде және біздің елі
мізде де ең көп таралған. Бұл аурумен 
барлық жастағы адамдар ауырады. 
Бірақ аурудың қауіптілігі 2 жасқа 
дейінгі балалар үшін өте жоғары деп 
есептеледі.

– Ауданымызда биылғы жыл 
ба сынан 11ші шілде аралығында 
ЖЖІИның алғашқы диагнозымен 71 
жағ дай тіркеліп, 100 мың халыққа 
шақ қандағы көрсеткіш 197,6 құра
ды. Сырқаттанушылықтың 81,6 па
йы зы 14 жасқа толмаған бала лар 
үлесінде болып, оның 22,4 пайы зы 
1 жасқа толмаған және  32,7 пайы

зы 1 жастағы сәбилер құ ра ды. Ал 
жұқ палы жедел ішек ауру лары ас
қа занішек жолдарының қабы нуы
мен сипатталатын патогенді, шартты 
патогенді бактерия, вирустан  бола
тын, диареямен, адам ағзасының 
уыт  тануымен және сусыздануымен 
си пат талатын әртүрлі жұқпалы ау
ру лар тобы. Жедел жұқпалы ішек 
ауруларының тобына дизентерия, іш 
сүзегі, А, В паратифтері, тағамдық 
токсикоинфекция, сальмонеллез, гас
троэнтериттер жатады. Жоғарыда 
аталған жұқпалы ішек аурулары бір 
топқа жатқанымен, ауруларды әр
түрлі қоздырғыштар тудырады және 
олар әрқалай өтеді, – деген Г.Айым
бетова аталған ауру әлемде кең 
таралған дерттердің бірі екенін де 
жасырмады. Яғни инфекция ауыз 
арқылы жұғып, қоздырғышы ішекте 
өсіп жетіледі, микробтары нәжіспен 
сыртқы ортаға түсіп тарайды. Тағы да 
қайталап өтейік, инфекция гигиеналық 
тазалықтың төмен дәрежеде бо
луынан, азықтүліктерден, яғни жуыл
маған көкөніс, пісірілмеген сүт, сапа
сыз, шала пісірілген тағамдармен 
тамақтануда, сондайақ, ауыз суды 
қайнатпай ішу, лас суға түсуден де 
жұғуы мүмкін. Ал жаз айларындағы 

Аурудың алдын алған абзал

Жұқпалы жедел ішек ауруларының бас көтеретін 
мезгілі қазіргідей жаз айлары болып есептеледі. Бұл 
ішектің ауруға шалдығуынан, кейде іштің бұзылуы, 
организмнің кейбір тағамдарды қорыта алмауымен 
байланысты. Бұған дейін тасымалдаушысы кене 
болатын конго-қырым қандыбезгегі турасында сөз 
еткен едік. Енді Жалағаш аудандық СЭББ басшысының 
міндетін атқарушы Г.Айымбетова брифинг өткізіп, 
жұқпалы жедел ішек ауруларының алдын алу, аурудың 
белгілері туралы кеңінен ақпарат берді.  

негізгі тасымалдаушысы шыбын.
Брифингте айтылған мәліметтерге 

сүйенсек, жұқпаның негізгі көзі – нау
қас адам. 

Маманның сөзінше бұл дерттің 
алдын алудағы бірденбір жол – сақтық 
шараларын қатаң сақтау. Өйткені 
бар лығы денсаулыққа немқұрайды 
қараудан, салғырттықтан болатыны 
даусыз. Ал науқастары саны бойынша 
алдыңғы тізімде тұрған жұқпалы 
жедел ішек инфекциясының алдын алу 
шаралары аса қиындық туғызбайды. 
Мәселен, сәбилерді 1 жасқа дейін 
тек қана ана сүтімен қоректендіру, 
жеке бас тазалық шараларының қа
рапайым қағидаларын сақтау, суды 
тек  қайнатылған түрде, сүтті пісіріп 
ішу, көкөністер мен жеміс жидектерді 
мұқият жуу, қайнаған сумен шаю, ас 
дайындауға, ыдыс жуу және ауыз су 
үшін ашық су  көздерін пайдаланбау, 
дайындалған тағамдарды ашық қал
дырмау, исі, дәмі, сақтау мерзімі 
бұзылған азықтүліктерді пайда лан
бау, тез бұзылатын тағамдарды тоңа
зытқышта сақтау, жиналып қалған 
лас қоқыстарды уақытылы тазалап 
отыру, ауру тасымалдаушы болып 
табылатын шыбындарға қарсы есік, 
терезелерді торлау, әртүрлі дәрілерді 
пайдалана отырып жою, балаларды 
әрбір тамақтандырар және тамағын 
дайындар алдында қолды жақсылап 
сабындап жуу керек, оның әрбір 
затын, ойыншықтарын, бөтелкесі мен 
емізіктерін таза жағдайда ұстау атал
ған дерттен сізді сақтайды. Ең бас
тысы ішек инфекцияларының алдын 
алу үшін жеке бас тазалығын қатаң 
сақтаңыз.

Брифинг барысында айтылған 
ау рудың алдын алу шаралары мен 
алғашқы белгілері қарапайым бол
ға нымен, әлемде осы аурудың өр
шіп тұрғанын айтады маман. Тағы 
айта кететін жайт, жұқпаның негізгі 
көзі науқас адам, сондайақ ауру та
сымалдаушылары болып та бы лады. 
Су, тағам және тұрмыс тық қарым
қатынас арқылы таралады. Сондай
ақ бала күтімінің нашарлығы және 
сәбилерді қосымша тамақтандыру 
кезінде ас дайындаудағы  тиісті ере
желердің сақталмауы аурушаң дықтың  
сәбилер арасында тіркелуінің негізгі 
себептері болып отыр. Көбіне екі 
жасқа толмаған нәрестелер арасында 
ин фекция көптеп тіркелетінінің бірден
бір себебі де осы. 

Н.АЛМАСҚЫЗЫ

Кенелер денеге жабысып, қан сору үшін оңтайлы жер 
іздейді, олар 11,5 сағат уақытты қажет етеді, сондықтан 
сағат сайын шаштың арасын, құлақтын тұсын, қолтық  
маңайын мұқият  қарау керек.

Ол химиялық заттардың иісіне өте сезімтал келеді. 
Табиғатқа шығар алдында дененің ашық жерлеріне киімге 
кенені жолайтпайтын заттарды, репелленттерді пайдалану 
керек. Оларды дәріханалар мен дүкендерден сатып алуға 
болады.

Кененің адамдарға ең көп шабатын уақыты – таңғы сағат 
8ден 11ге дейін және кешкі сағат 17мен 20ның аралығы. 
Күн ыстықта 11ден 17ге дейін олардың белсенділігі 
төмендей түседі. Кене шағып алғанда не істеу керек? Енді 
осы сауалдың түйінін тарқатайық...

Денеге қадалған кенені өте мұқият алу керек, өйткені 
тұмсығы үзіліп, адамның денесінде қалуы мүмкін, қандай 
жағдай болсын кенені қолмен алуға және сығуға болмайды. 
Сондықтан кенені алғанда пинцетпен немесе арнайы 
құралдар арқылы ғана медицина қызметкерлерінің 
көмегімен жұлып алу қажет. Шаққан орнын йод ерітіндісімен 
немесе спиртпен залалсыздандыру керек. Кенені алып 
тастағаннан соң қолды сабындап жуған дұрыс. Шаққаннан 
бастап  3 күннен кешіктірмей жергілікті медициналық 
мекемеге міндетті түрде көмекке жүгіну қажет.

Қазір жәндіктің бұл түрі өте көп. Сондықтан сақтансақ, 
сақтайтынын қаперден шығармаған абзал.

А.БЕКТАЕВА,
аудандық аурухананың

жастар денсаулығы
бөлімшесінің дәрігері 

Сақтансақ, сақтайды
Іш ауру, іштің өтуі, бас ауруы, құсу, әлсіздік, 

дене қызуының көтерілуі адам ағзасының 
шырышты қабаттарынан, тістерінен, мұрнынан ішкі 
ағзаларынан қан кету конго-қырым геморрагиялық 
қызбасының негізгі бегілері болып табылады. 
Кененің шағуынан қалай сақтануға болады? 
Негізінен кене көп жерлерге у шашу керек. Үй 
жануарларына  кене жабыспау үшін малды дәрілеп, 
тоғыту қажет. Егістік алқабында, саяжайларда 
жұмыс жасағанда және табиғат аясында демалысқа 
шыққанда арнаулы киімдер, яғни жеңі ұзын, 
жағасын түймелейтін киімдер киіп, шалбарланып 
жүру керек. 

Сарыұлы Қырғи бидің еліне, халқына жасаған ізгі 
жұмыстары, ғибратты өмір деректері жайлы кезінде 
Сыр өңірінің көнекөз тарихшы абыз ақсақалдары Камал 
Бердәулетовтің «Бұқарбай батыр», Мәдібай Баймахановтың 
«Байқадам батыр» кітаптарында жарық көрген болатын. 
Бүгінде Қазақстан Журналистер одағының мүшесі Рысбай 
Кәрімов Қырғи бидің ерлігін зерттеп және ел есінде сақталған 
аңыз әңгімелерді жинақтап келеді.

– Бұл күндері Қырғи би жайлы көнекөз қариялардың 
естеліктерінен біршама зерттеу жүргізіп, баспасөз арқылы 
оқырмандарды хабардар етіп келеміз. Өткенді ұлықтап, 
өшкенді қайта жаңғыртуда біз бабаларымыз жайлы тың 
деректерге, тарихи орындар жайлы мардымды мәліметтерге 
қол жеткізудеміз. Игі шаралар алдағы уақытта да жалғасын 
табары сөзсіз, – дейді Р.Кәрімов.

Заманында әділ сөзімен қара қылды қақ жарып, үлкен 
беделге ие болған Қырғи биге халқы «Төбе би» деген атақ 
берген. Ол 1774 жылы дүниеге келіп, сексен жасқа жақындап 
Қараөзек бойында дүниеден озды. Би бабамыз дүниеден 
өткеннен кейін артында қалған ағайындары сол кездің белгілі 
тұлғаларына көрсетілетін құрмет үрдісі бойынша үйтам 
салған. Кесене Қаракеткен елді мекенінің солтүстік шығысына 
қарай 29 шақырым, Құлжан қыстауынан 9 шақырым қашықта 
орналасқан. Кесененің салынғанына бір жарым ғасыр өтсе 
де, үйтам құрылысы жақсы сақталған.

Айта кетейік, 2014 жылы тарихи ескерткіштерді қорғау 
мекемесі Қырғи би кесенесін мемлекет қорғауына алып, белгі 
қойған. Бүгінде кесененің ауласы қоршалып, белгі қойылды. 
Сондайақ өткенді ұлықтаған ұрпақ¬тары Бұқарбай батыр 
ауылына Қырғи биге арнап зәулім ескерткіш тақта орнатты.

Н.АЛпЫСБАйұЛЫ

Халқы «Төбе би» атаған Қырғи
Қазақ халқы мемлекет болып қалыптасуда 

ғасырлар бойы ата-бабаларымыз түйенің қомында, 
аттың жалында жүріп, Еуразия кеңістігінде 
ұланғайыр жерді бүгінгі ұрпаққа аманаттап кетті. 
Халқымыз ел мен жерін сыртқы жаудан қорғаған 
батырлар, ел бірлігін пәтуалы сөзімен ұйыстырған 
шешендер мен билерге¬ кенде болмаған. Өмірқұл 
баласы Сәрке бабамыздың немересі, заманында 
батыр, би, дипломат болған Ағайдарұлы Байқадам 
батырдың замандасы әрі құрдасы Қырғи бидің 
де даналығы ел аузында. Халқына «Төбе би» 
атанған Қырғи бидің есімі бүгінде қайта жаңғырып, 
ұрпақтары баба ерлігін ұлықтауда.

Қоғам
Сұлтан Аманов – 90 жыл

Шыңғыс АйБОСЫНОВ,
Қазақстан Журналистер 

одағының мүшесі

№144 сайлау учаскесі

Орналасқан жері: Мәдениет ауылдық округі, Мәдениет 
ауылы, Қалдан батыр көшесі №11 “А”, “Мәдениет ауылдық 
округі әкімі аппаратының “Мәдениет ауылдық клубы” ком му
налдық мемлекеттік қазыналық кәсіпорнының ғимараты.

Шекарасы: Мәдениет ауылы.

Границы избирательных участков по выборам 
акима сельского округа Мадениет, 

назначенных на 13 августа 2023 года
Избирательный участок №144

Местонахождение: сельский округ Мадениет, село Ма де
ниет, улица Калдан батыра №11 “А”, здание ком му нального 
государственного казенного предприятия “Сельский клуб Ма
дениет” аппарата акима сельского округа Мадениет”.

Границы: село Мадениет.

2023 жылдың 13 тамызына тағайындалған Мәдениет 
ауылдық округі әкімінің сайлауына байланысты 

сайлау учаскелерінің шекарасы

І

Сондай есте сақталған тарихи тұл
ғалардың бірі Сұлтан Шаханұлы бо
латын. Енді сол жайлы өмір дерек терін 
сөйлетсек...

Сұлтан Аманов 1932 жылы Қазалы 
ауданының қазіргі Жанқожа батыр ауы
лында дүниеге келген. 1951 жылы Қаза
лыдағы №7 орта мектебін күміс ме 
дальмен бітіргеннен кейін Алматыдағы 
Қазақ Мемлекеттік университетіне тү
сіп, оның «Экономика» факультетін 
1957 жылы үздік бітіріп шығады.

Еңбек жолын Қазалыдағы ауыл ша
руашылығы техникумында 19571959 
жылдары ұстаздық етуден бас тайды. 
Алымды, сауатты, іскер кадр ретінде 
19591963 жылдары аралығында Қы
зылорда облыстық комсомол комите
тінде әуелі бөлім меңгерушісі, кейін 
екін ші және бірінші хатшылығына дейін 
көтеріледі.

Жұмыс ұйымдастырудағы  қабілет
тілігімен көзге түскен ол 1963 жылдың 
желтоқсан айында Шиелі аудандық 
партия комитетінің екінші хатшысы 
бо лып сайланып, бұл қызметті 1967 
жыл дың қаңтарына дейін атқарады. 
Мұнда да жақсы жағынан көрініп, 1967 
жылы Жалағаш аудандық Советі ат
қару комитетінің төрағасы болып жоға
рылайды. 

Оның өсу жолы мұнымен тоқтал
майды, біртіндеп жоғарылай береді. 
Мәселен, Сұлтан Шаханұлы 19661972 
жылдары ішінде, үзбестен алты жыл 
бойы Қызылорда облыстық халықтық 
ба қылау комитетінің төрағасы болып 
жұмыс істейді. 1972 жылдың маусым 
айынан 1975 жылдың наурыз айына 
дейінгі мерзім ішінде Жалағаш ау дан
дық партия комитетінің бірінші хат шысы 
болып қызмет атқарады. Сол жылы 
ол облыстық партия комитетіне хатшы 
болып ауысады.

Мұнда ол бұл қызметте 1978 жылға 
дейін болып, сол жылдың қыркүйек 
айында Москва қаласындағы Орталық 
пар тия комитетінің жанындағы Қо ғам
дық Ғылымдар Академиясына оқуға 
жіберіледі.

Бұдан кейінгі оның өмірі Алматы 
қаласында өтті. Қоғамдық Ғылымдар 
Академиясын бітіргеннен кейін ол рес 
публикалық мемлекеттік кәсіптіктех
ни калық оқу комитеті төрағасының 
орын  басары, республикалық халықты 
ең  бекке тарту, орналастыру жөніндегі 
комитеті төрағасының бірінші орын
басары болып, 1990 жылы дүние салды.

II

Сұлтекеңнің жүрегі ізгі адамгершілік 
пен сүйіспеншілік сезімге толы болатын. 
Ол – халықтан шығып, барлық өмірін 
еліне қызмет етуге арнаған, жантәнімен 
адал еңбек еткен азамат, Сыр елінің 
санаулы азаматтарының бірі еді.

Ол қашанда бітірген ісіне көңілі 
көн шей қоймайтын. Ол өзінің қызмет 
атқарған кезінде көп нәрсені тындырды 
және көп нәрсені тындырмақшы еді. 
Оның қандай бір мәселені талқылау 
кезіндегі сол сала бойынша жанжақты 
терең білімдарлығы онымен қызметтес 
болған барлығымызды тәнті етуші еді. 
Тосыннан қараған адамға оның ойлы 
да өткір, мөлдір қара көзі көзәйнектің 
астынан бір түрлі от шашатындай, 
кейде кейігенде қаһарлы, зәрлі ұшқын, 
кө  біне жылы жұмсақ мейірім назар аң
ғартатын. Жұмсақ қоңыр дауысы бір 
түрлі даналықтан, мейірбандықтан 
ха бар беретіндей әсер қалдыратын. 
Оты рыстарда өзін еркін ұстайтын және 
бас қаларды да еркін отыруға ша қы
ратын. Қолына домбыра алып, шер тіп
шертіп жіберіп, «Қаракесек» атты әнді 
айтқанда кімкімді болса да тамсан
дыратынды.

Бірде Сұлтекең: – Мен Мәдидің 
«Қаракесек» әнін айтқанымда бойыма 
бір күш пайда болғандай сезінемін. 
Міне кей, ән жолдарының өзіненақ 
оның адамды елдікке, ерлікке шақырып 
тұр ғанын аңғаруға болады, – дейтін. 
Сондағысы:

«Сұрасаң, руымды Қаракесек,
Досымнан дұшпаным көп қылған өсек.
Үстінде шәйі мамықтың толықсушы ем,
Жатқаным қу қара жер болып төсек.
Міндім де қара көкпен жылыстадым,
Бардым да қара өткелге жыл қыстадым.
Науқасым жанға батып жатқан кезде,
Болмады жаны ашитын туысқаным» 

деген өлең жолдары еді.
Сұлтекең осы әнді айтқан кезде тың

даушысы әнмен бірге толқып, әнмен 
бірге балқып, әнмен бірге көңілкүйін 
кө теріп, әнмен бірге рахатқа кенел ген
дерінің талай рет куәсі болғаным бар. 

«Жігіт сегіз қырлы, бір сырлы бол
сын» деген нақыл сөз осындай тұлға
ларға айтылса керекті. Өйткені ол бі
рінші хатшымын деп бәлсінбей, осындай 
отырыстарда әндіәнге қосатын және 
де оны:

«Жігіттің қайда қалмас жиған мүлкі,
Жақсының жүрген жері ойынкүлкі» 

деп аяқтайтын.

ІІІ

Еткен еңбек, төккен тер кезінде 
мем  лекет тарапынан өз бағасын алды 
да. Соның куәсі ретінде оның кеу
десіне 1966 жылы «Құрмет белгісі» ор
дені, ал 1971 жылы екінші рет тағы да 
«Құрмет белгісі» ордені, 1973 жылы 
10 желтоқсанда Кеңестік дәуір дің ең 
жо ғарғы наградасының бірі «Ленин» 
ордені тағылды. «Қазақстан Респуб ли
касының еңбек сіңірген құрметті эко
номисті» деген атаққа ие болды.

Әсіресе оның «Ленин» орденін Жа
лағаш ауданында аудандық партия 
ко митетінің бірінші хатшысы болып 
жүргенде алғанын айырықша атауға 
тура келеді. Себеп аудан 1973 жылы 
облыс бойынша мемлекетке күріш 
тап сыру міндеттемесін артығымен 
орын дап, күріштің өнімділігінен бірін
ші орынға шыққанды. Әрине қан дай 
та  бысты да жалғыз адамның ең бегі 
деуден аулақпыз. Көпшіліктің қа жыр
қайраты дей отырып, жеке адам
дардың ұйымдастырушылық рөлі 
мен еңбегін айтпай кетуге болмайды. 
Ау  данның бірінші хатшысы ретінде 
Сұлтан Амановтың осындай дәрежеге 
кө терілуіне, құрметке бөленуіне, мем
лекет тарапынан жоғары наградаға ие 
болуына, қазіргі заманның тілімен айт
қанда, оның командасындағы азамат
тардың ауызбіршілікпен ұйымдасқан 
түрде еңбек еткенін көрсетеді. Ен
деше олардың да аттарын атаудың 
артықшылығы бола қоймас. Осындай 
еңбегімен үлгі болғандар қатарында 
аудандық Советі атқару комитетінің 
төрағасы Сейтнәби Мұқашев, орын
ба сарлары Темірхан Бекжанов, Мәди 
Әбдіраманов, аудандық партия ко
ми тетінің екінші хатшысы Қаһар ман 
Табынбаев, хатшысы Нәзтай Сер ма
ханова, аудандық ауыл шаруа шы лы
ғы басқармасының бастығы Ойшы 
Ыс қақов, Мәдениет совхозының ди
рек торы Ұзақ Еспанов, Жаңаталап 
сов хозының директоры Шатбек Ер
жанов, Қазақстанның Ленин комсомолы 
атындағы совхоздың директоры Мол
дағали Сариев, Коммунизм совхозының 
директоры Мөрәлі Шәменов, «Аққұм» 
совхозының директоры Нағымар Наз
ма ханов, Калинин атындағы совхоздың 
директоры Төлеген Сүлеев, Таң совхо
зының директоры Молдаш Мусаев, 
Жаңа дария совхозының директоры 
Қап пар Ысқақов, Жалағаш совхозының 
дирек торы Өмірзақ Тұңғышбаев, аудан
дық ауыл шаруашылығы қызметкерлері 

кәсіподағының төрағасы Телжан Ес ния
зов және басқалар болатын.

Бұлардың әрқайсысы бірбір тұлға 
еді. Бұлар ынтымақтастығы және ха
лықтың қамын ойлайтын басшылар 
іріктелген жерде алынбайтынды алатын, 
еңбектің жемісін көрсете білетін, күштің 
пайда болатынын дәлелдеп бергендер.

Мен қызметтес болған бұл адам
дардың іскерлігін, олардың аттарын 
атау арқылы толық аша алмайтынымды 
жақсы түсінемін. Алайда ондай дәрежеге 
жету мүмкін емес шығар. Бірақ өздерінің 
барлық күшқайратын еліне, Отанына 
сарқып бергендерін жоққа шығаруға 
болмас. Мұны айтып отырған себебім 
қазіргі ұрпақ жаңарудың тетігі істеген 
ісімізде, сөйлеген сөзімізде, жүрген 
жүрісімізде, берік топтасқанымызда 
еке  нін аз да болса білсін деген ой еді.

IV

Ол кезде хатшының сөйлейтін 
қандай сөзі болсын тиісті бөлімдер 
дайын дайтын да, ең соңында менің 
редакциялауымнан өтіп барып, хатшыға 
жететін. Мұндай қажет дегендердің 
бір данасын алып отыратынмын. Осы 
материалды дайындау барысында 
жеке архивімді қарап отырғанда Сұл
текеңнің 1974 жылы мұғалімдердің 
тамыз кеңесінде сөйлеген сөзі қолыма 
түсті. Енді содан үзінді келтірейін. 

– Ауылдағы алдыңғы қатарлы ин
тел лигенция – мұғалімдер. Село тұр
ғындары мұғалімдерге қарап бой түзейді, 
мұғалімдерден үлгі алады, мұғалімге 
қарап өзінің білім, мәдениет дәрежесін 
өлшейді. Ендеше ауыл мұғалімдеріне, 
ауыл интеллигенциясына қойылатын 
талап зор. Амал не, кейде мұғалімдер 
арасында кірқожалақ киінетін, сақал
мұртын алып жүрмейтін, ішімдік десе 
соның соңына түсіп кететін адамдар 
әлі де бар. Ондайлар халықты озық 
үлгіге тәрбиелей алмайды. Күнделікті 
жаңалықты біліп отырмайды, газет
журнал, кітап оқуды ұмытады. Сөйтіп 
өмірден артта қалады, болашақ ұр
паққа тәрбие беруде орны толмас ол
қылықтарға жол береді. Қазіргі кезде 
толғандыратын жайлардың бірі – осы
лар, – деген еді.

Ол кезде басшылардың көпшілігі 
сөзді жазып алып сөйлейтін. Ондағы 
негізгі мақсат айтайын дегенін әрі 
қысқа, әрі нұсқа етіп сөйлеп, алатын 
уақытты босқа жібермеу еді. Сұлтекең 
де сондай басшылардың бірі емес, 
біре гейі болды.

V

Сұлтан Аманов жайындағы мақалада 
оның кісілік келбетін, адамгершілік 
қасиетін еске алмау мүмкін емес. Ол 
туралы ләммим демеу тіптен күпірлік 
сияқты. Бұл адамның бауырмалдылығы 
мен мейірбандылығында шек жоқ десе 
болғандай. Турасын айтқанда, ол кең 
пейілді, қайырымды, досқа бүкпесіз, 
ашық та адал, дұшпанына ымырасыз, 
қатал да әділ, әлсіздерге басынып 
кеуде көтермейтін, күштілерге бағынып 
бас имейтін, өзін көзінше мақтағанды, 
өзгені сырттан даттағанды ұнатпайтын, 
ай қайлап дауыс көтермейтін, үні майда, 
сөзі маңызды, сөйлескен адамын еріксіз 
өзіне баурап алатын дарын иесі еді.

Қолыңда билік тұрған кезде жолдас 
та көп, дос та көп болады. Жасы үлкен 
аға болсын, жасы кіші іні болсын, бәрі
бәрі айналаңа топтаса түседі. Олардың 
бәрі де қымбат, бәрі де қадірменді 
болып көрінеді. Елпілдегенде етек
жеңіңді көтеріп жүреді, қабағыңның 
қи мылына қарап қозғалатын болады. 
Бертін келе, қиынқыстау, тар кезең
дерде олардың да қатары азайып, 
сиреп достық көңілдерін суытпағандар 
ғана арагідік кездеседі. Бұл – өмірдің 

Сыр елінің Сұлтаны
Сұлтан Амановты 

бұрын сырттай 
білмегеніммен, онымен 
1973-1975 жылдары бір 
мекемеде қызмет істеуім, 
оның талай жақсы 
қасиеттерін аңғаруыма 
мүмкіндік берді. Содан 
бері отыз жеті жылдан 
астам уакыт артта 
қалыпты. Осы уақыт 
ішінде жеке адам өмірінде 
де, қоғам өмірінде де 
айтулы өзгерістер болды. 
Жалпақ тілмен айтқанда, 
пойызша зырғиды екен. 
Сол пойызбен келе 
жатқанда қаншама жол, 
қаншама тау-тас, қаншама 
өзен-көл, қаншама ауыл 
мен қала артта қалып 
жатады десеңізші?! Бірақ 
соның бәрі есте қала 
ма? Әрине жоқ. Тек өз 
өміріңе қатысы барлары 
мәңгі сақталады екен. 
Бұл – әркімнің-ақ өмірінде 
кездесетін жайт.

жазылмаған заңдылығы. Сондықтан 
оған өкінуге болмас.

Осы орайда бір кездері қолында үлкен 
билік тұрған Сұлтан Амановтың аялы 
алақанынан талай азаматтардың үлкен 
өмірге жолдама алғанын айта отырып, 
оның қарымын қайтарған кадрлардың 
да бар екенін айтсам, әруағы риза болар 
деген ойдамыз.

«Тоқсан ауыз сөздің тобықтай түйіні 
бар» деген. Иә, енді оның түйін жа
ғына келейік. Біз айтқан өткенкеткен 
әң гімелерге қызығатындар да, қызық
пай тындар да болуы мүмкін. Ой деген 
бірінбірі қозғайтын энергия көзі сияқты 
ғой. Асылы өмірдің өзі адамдардың ой 
жарысы, өсу жарысы сияқты.

Ауданды басқарып тұрған ке зінде 
Сұлтан Аманов өзінің тікелей қол
дауы мен бір топ жас маманды өсу жа
ры сына қосқанды. Мәселен, Өмірзақ 
Тұңғышбаевты Жалағаш совхозына 
ди ректор, Садық Әлиевті аудандық 
«Қазсель хозтехника» бірлестігіне бастық, 
Зордан Салықбаевты «Жаңадария» га
зетіне редактор, Көптілеу Тоқсановты 
Аққыр совхозына партком хатшысы, 
Балғабай Имашевты аудандық ауыл 
шаруашылық басқармасы бастығының 
бірінші орынбасарлығына, Ғазиз Ержа
новты жол жөндеу мекемесіне бастық 
етіп жоғарылатқан.

Әрине бұл тізімді одан әрі тізбектей 
берудің қажеті бола қояр ма екен деген 
тоқтамға келдік. Бірінші хатшының кадр 
таңдауда қателеспегеніне жоғарыда аты 
аталған азаматтардың өмір жолдары 
дәлел бола алады. Бір сөзбен айтқанда, 
Сұлтекеңнің тәрбиелеген кадрлары сол 
дәуірдің белді азаматтары, білікті бас
шылары болып өсті. Шаруашылық, ау
дан, облыс, тіпті республика дең гейіндегі 
жауапты қызметтерге көтерілді.

Мәңгілік өмір жоқ. Адамның ғұмыры 
қанша болса, соншалықты тіршілік ағы
мындағы сан түрлі оқиғалардың куәсі 
боларың даусыз. Өмір болған соң жақ
сыны да, жаманды да көресің. Сұлте
кең сенім артқан інілерінің бірі Балғабай 
Имашев кезінде оған былай деп өлең 
жолдарын арнағанды.

Өмірөзен тулаған орынды ағын,
Тағдырдың мен көрмедім бағынғанын.
Сұлтеке, елден шалғай кеттің бе 

алыс!?
Туған жер, өскен елден табылмадың...
Сұлтеке, жан едіңіз сырың бөлек,
Жастарға сенім арттың елден ерек.
Рухыңмен жатсың ба, асыл аға?
Сыр мінез Сырдың елін желепжебеп.

VI

Әңгіме арасында Сұлтекең әкеден 
жалғыз екенін айтып отыратын. «Ар
тыңда інің, алдыңда арқа сүйер ағаң 
болғанға не жетсін» дейтінді. Құдайға 
шүкір, жұбайы Лиза екеуі 36 жыл бірге 
өмір сүріп, үш қыз, бір ер бала тәрбиелеп 
өсірді. Бүгінде Мұраты Алматыда тех
никалық училищенің директоры, қызы 
Алма Қарағанды қаласында мектеп ди
ректоры, Айнасы Алматы қаласының 
әкімшілігінде сектор меңгерушісі, Анары 
республикалық кітапханада бөлім мең
герушісі қызметін атқарады. 

Бүгінде бұлардың барлығы зейнет
керлікке шыққан. Туған ауыл, кіндік қан 
тамған жер кімге болса да ыстық, жа
ныңа жақын тұрады. Соның белгісі ре
тінде туған жері оның есімін мәңгі есте 
қалдыру мақсатында 1998 жылы Қазалы 
қаласындағы өзі тұрған, балалық шағын 
өткізген үйдің көшесіне Сұлтан Аманов 
аты беріліп, ескерткіш орнатылды.

Менің өмірімнің тұтас бір үлкен кезеңі 
аудандық партия комитетінде, оның қа
бырғасында өтіпті. Сұлтан Аманов жайлы 
толғанысмақала жазуымның өзі соның 
бір дәлелі іспеттес. Ал аудандық партия 
комитеті дегеніміз сол тұстағы билікті 
ешкіммен бөліспейтін, бүгінгі әкімшіліктің 
атасы мен анасы деуге болады. Әрине 
қоғамның бір орында тұрып қалмайтын 
жансыз дүние емес екеніне тарих куә. Ол 
әрдайым өзгерумен, дамумен даралану 
сияқты кезеңдерді бастан кешіреді. Бү
гінде біздің еліміз көршілес елдерге 
қарағанда даралану сатысына түсіп, 
әлем  дегі бәсекесі жоғары, өркениетті 
50 елдің қатарына қосылу бағытында 
тір шілік кезеңін бастан кешіруде. Оған 
біздер, алдыңғы буын ағалар куә бол
ғанымызға мақтаныш сезіммен шүкір
шілік етеміз.

Жаңа дәуірдің, жаңа заманның, 
өркен деуіміздің, елдігіміз бен егемен
дігі міздің бүгінгі ұрпақтың пешенесіне 
жа зылғанына олар мақтаныш сезіммен 
қарауы тиіс.

Бүгінде алдыңғы буын ағалар біз 
болып қалдық. Олардың әрқайсысының 
өмірі өзгеше бір ғажайып құпия. Оның 
ар жағында он тоғызыншы ғасырда 
туып, елдің тұлғалы азаматтары ата
нып, өздерінің өмірімен тарихты жа
сауға үлесін қосқан біздің тұрғы
ластарымыздың бірсыпырасы бүгінде 
ара  мызда жоқ. Олар жайлы айту емес, 
жазба түрде дерек қалдыру біздің үле
сімізде. Сол борышты, сол аманатты 
атқару мақсатында Сыр топырағының 
түлегі Сұлтан Аманов жайлы және осы 
сияқты тұлғалар туралы сыр шерту, 
олардың азаматтығын әр қырынан сы
наптай болса да бүгінгі ұрпаққа айтып 
беру қиынның қиыны екеніне дүйім жұрт 
мән бере бермеуі ықтимал. Бірақ мұны 
қалай болғанда да біреу атқаруы тиіс. 

Өмірдің осындай сәтінің аздыкөпті 
менің үлесіме тиюі, олар жайлы білген 
де ректерді айтуым, олармен үзеңгілес 
еңбек етуден ғой деймін. Ендеше әр нәрсе 
өз дәуіріне қарай сипатталады деген тұ
жы рым осындай негізден туса керек. 
Алайда менің осы айтқандарымның ішін
де қалдырып кеткен жерлерім болса, 
оны қызметтес болған азаматтар айта 
жатар. 

Кент, ауылдық округтері әкімдерін сайлауына орай
«Сыр медиа» ЖШС-на қарасты Жалағаш аудандық

"Жалағаш жаршысы" газеті сайлауалды үгіт-насихат
материалдарын орналастыру бойынша өз қызмет 

құнын ұсынады

Жалағаш аудандық "Жалағаш жаршысы" газеті 1934
жылдың 10 қаңтарынан бастап шығады. Газет форматы А2.
Бірінші және соңғы беттер түрлітүсті. Шығарылымы 

аптасына екі рет: сейсенбі, сенбі күндері.
Таралымы – 2840 дана.
Газеттің бір шаршы сантиметрінің құны ҚҚС қоса
есептегенде:
• Бірінші бетте орналастыру – 250 теңге;
• Ішкі беттерде орналастыру – 150 теңге;
• Ең соңғы түрлі-түсті бетте – 180 теңге;
Біздің мекен-жайымыз: Қызылорда облысы, Жалағаш
кенті, Төле би №5а. Жарнама бөлімі: 8 (724-31) 32-
0-41, E-mail: Zhal_jarsh@mail.ru

Бірімізге бала, бірімізге бауыр, 
бірімізге жанашыр дос бола білген 
аяулы әріптесіміз Ерхан Өмірбек
ұлының өмірден өткеніне де 1 жыл 
болып  қалыпты. Уақыт неткен жүй
рік, өмір деген сол ғой. Кеше ғана көз 
алдымызда жүрген ардақты әріп те
сіміз жайында бүгін өткен шақпен 
ес теліктер айтып отырмыз, жанға 
бататыны да осы. 

Ол 1994 жылдың 13 қаңтарында 
Жалағаш ауданы Таң ауылында 
дүниеге келген. №118 орта мектепте 
білім алып, одан әрі Қызылорда 
қаласындағы «Болашақ» универси
тетінде оқып, дефектолог мамандығы 

бойынша бітіріп шықты. Аудан орталығындағы №201 мектепте 
өз мамандығы бойынша қызмет жасады. 2018 жылы өзінің туған 
ауылындағы №118 мек тепте жұмысын жалғастырды. Көптеген 
шәкірттермен жұмыс жасады.

Ол жайдары мінезімен, дархан пейілімен ешқашан ешкімнің 
көңілін қалдырмайтын, ақкөңілділік қасиетімен ұжымда өзіндік 
орны бар әріптес бола білді. Ол өте елгезек жан еді. Оның 
алдына қойған  арманмақсаттары көп болатын, ең өкініштісі ол 
сол мақсатмұраттарына жете алмады.

Атаанасына, бауырларына Алла сабыр берсін. Ерханның 
жарқын бейнесі әріптестері жадында мәңгілік сақталады. Оқыл
ған құран аяттары қабірін нұрландырып, жатқан жері жайлы, 
топырағы торқа болсын, орны пейіштің төрінен бұйырсын дейміз.

Еске алушылар №118 орта мектеп ұжымы

Жыл өтіпті өзіңсіз

Қатысушылардың сұранысына сәйкес маусымнан бастап 
арнайы бекітілген нақты салалар бойынша оқытылуда. 

– Жыл соңына дейін жүргізілетін оқытуда біз кәсіпкер 
кездесетін салалардың басым бөлігін қамтуға тырысып 
жатырмыз. Атап айтқанда, кәсіпті жүргізуге психологиялық 
дайындықтан бастап, қаржы сауаттылығы, маркетинг, сөйлеу 
шеберлігі, бухгалтерлік есеп, серіктеспен, мамандармен, 
кәсіпкерлік саласындағы заңнамалармен жұмыс жүргізуді 
үйретеміз, – дейді жоба менторы Наталья Мишукова.

Кезекті кездесуде «Әділдік жолы» республикалық қо
ғамдық бірлестігінің облыстық филиал басшысы Ләззат 
Бақтыбаева кәсібін енді бастап жатқан қызкеліншектерді 
кәсіпкерлік саласын реттейтін нормативтікқұқықтық акті
лермен, заңдармен таныстырып шықты. Наталья Мишукова 
бизнесті жүргізгенде кәсіпкер тұтынушылары мен өзге де 
ұйымдардың алдындағы міндеттерімен бірге өзінің құқығын 
дажақсы білуі тиіс екенін айтады. Сондайақ ол білікті заңгер 
кәсіпкерлік саласындағы маңызды нормативтік құжаттарды 
талдап, түсіндіріп бергенін жеткізді.

Жобаға қатысушы қызкеліншектер ментормен жұмыстың 
нәтижесінде кәсібінде алғашқы нәтижелерге де қол жеткізе 
бастаған. Мәселен, олар сауда орындарымен келісіп, өнім
дерін қоюға мүмкіндік алып жатыр.

Ақтоты БҮРКІТБАй

Қызылордада 12 қыз-келіншек «Мен 
кәсіпкер» жобасының «Әйелдер кәсіпкерлігін 
дамыту орталығы» бағыты аясында 
біліктілігін көтеріп жатыр. Жобаны Қызылорда 
облының кәсіпкерлер палатасы жүзеге 
асыруда. «Әйелдер кәсіпкерлігін дамыту 
орталығы» бағыты аясында Кәсіпкерлер 
палатасының мамандары кеңес беріп, олардың 
қажеттіліктерін анықтады.

Жоба аясында 
біліктілікті арттыруда

дидар

Спорт

Аудандық қоғамдық даму бөлі
мінің тапсырысы аясында «Те мір қа
зық» қоғамдық бірлестігі, ау дандық 
мә дениет және спорт бө лі мі мен 
«Нар кескен» спорт клубы және аудан
дық жастар ресурстық орта  лығының 
ұйымдастыруымен Жа ла ғаш ауданына 
қарасты ауыл жас тарына бағытталған 
аймақтық спорт тық сайыс өткізілді. 

Ауыл жастары арасында салауат
ты өмір салтын насихаттап, ауыл жас
тарының уақытын тиімді әрі пай далы 
өткізуге, сондайақ достық қа рым
қатынас орнату мақсатында ұйым
дас тырылған жарыс 3 күнге со зылып, 
әртүрлі спорттық сайыс бойынша бақ 
сынасты. 

Аталған спорттық шараның ал
ғашқы күні Таң ауылынан бастау алды. 
Шараға аудандық «Наркескен» спорт 
клубы директорының орынба сары 
Нұрхан Исламов пен Ерхан Бертаев 
және аудандық жастар ре сурстық 
орта лығының директоры Нұржан 
Аман дық қатысты. Шара ба рысында 
Нұржан Райсұлы өткізіліп жатқан 
сайыс тың маңыздылығына тоқталып, 

қатысушыларға сәттілік тіледі. Мұнда 
өткен жарысқа Таң, М.Шәменов, 
Ақсу, Қаракеткен мен Далдабай елді 
мекенінің жастары қатысты. 

Спорттық шара қатысушылар 
ара  сында бұқаралық спортты да

мытып, өскелең ұрпақтың спорт
қа, оның ішінде футболға деген қы
зығушылығын арттыру мақса тында 
шағын футболдан және әр адамның 
білек күші мен топтаса әрекет етуіне 
қарай ептілік пен төзімділікті талап 
ететін командалық күшті біріктіретін, 
қазақтың ұлттың ойындарының бірі 
арқан тартыстан және турникке тар
тылудан тұрды.    

Ойын барысында ала допты жа
нына серік еткен спортшылар өзі нің 
шеберліктерін көрсетіп, ерек  ше ептілігі 
мен өзгеше ойын өр не гін көр сеткен 
командалар жеңіс тұғы ры нан көрінді. 
Атап айтқанда,  жалпы командалық 
есеп бойынша ІІІ орын ды Қаракеткен 
ауылы, ІІ орынды Таң ауылы, жүлделі І 
орынды Ақсу ауы лының спортшылары 
иеленді.

Сайыстың 2ші күні Мырзабай ахун 
ауылында жалғасын тапты. Жарысқа 
«Темірқазық» қоғамдық бірлестігінің 
төрағасы Ербатыр Исатай қатысып, 
шараны ашып берді. Мырзабай ахун 
ауылында Мәдениет, Т.Жүргенов, 
Жаңа талап, Мырзабай ахун ауылда
рының спорт әуесқойлары ара сын да 
сайыс тартысты өтті. Барлық са йыс 
түрінен сүрінбей өтіп, спорттық ше
берліктерін көрсете білген спорт шылар 
кіл мықтыны анықтады. Командалық 
есеп бойынша ІІІ орынды Т.Жүргенов 
ауылы, ІІ орынды Мәдениет ауылы, 
І орынды Мыр  забай ахун ауылының 
жас спорт шылары иеленді. 

Сайыс Еңбек ауы лында қорытын
дыланды. Спорттық шараға Еңбек 
ауылдық округі әкімі аппаратының 
бас маманы Бексұлтан Тоқсанбаев 
қатысып, жастар ара сында салауатты 
өмір салтын қа лыптастыру қазіргі 
уақытта ең көкейкесті мәселелердің 
бірі екенін, спорттық шараның ауыл 
жастарына тигізер пайдасы мол екенін 
айтып, бақ сынайтын спортшыларға 
ақ тілегін жаудырды.

Жастар топ жарған дода

Спорт – денсаулық кепілі. Білімді, тәрбиелі әрі дені сау жас ұрпақ – ұлт байлығы. 
Спорттың адам өмірінде алар орны ерекше екенін ескерсек, онымен айналысқан 
адамның денсаулығы мықты, шыдамды, шымыр болатынын да аңғару қиын емес. Ата-
бабаларымыз «Тәні саудың – жаны сау» немесе «Бірінші байлық – денсаулық» деп бекер 
айтпаса керек. Қанатты сөзді азық еткен ауыл жастары арасында өткен аптада спорттық 
сайыс ұйымдастырылды. 

Бұл ауылда өткен жарысқа Бұ
қарбай батыр, Аққұм, Еңбек, Есет 
батыр, Жаңадария ауылдарының жас
тары қатысты. 

Жылдамдық пен табандылықты, 
күштілік пен ептілікті талап ететін дү
бірлі додада командалық есеп бойын
ша ІІІ орынды Еңбек ауылы, ІІ орынды 
Бұқарбай батыр ауылы, І орын ды 
Аққұм ауылы иеленіп, топ жарды.

3 күнге созылған тартысқа толы 
сайыстың соңғы күні «Наркескен» 
спорт клубы директорының орын
басары Ерхан Бертаев пен Нұр
хан Исламов аудан көлемінде спорт 
саласын дамыту мақсатында жос 
парлы жұмыстардың жүйелі түрде 
жүзеге асып жатқанын тілге тиек 
етіп, бүгінде ауданда жас тарға 
салауатты өмір салтын насихат тап, 
бұқаралық спортты дамыту ба ры
сында атқарылып жатқан жұмыс тар 
аз емес екенін айтып, спорттың қай 
түрі болсын ауданның сайып қыран 
спортшылары жүлделі орын дардан 
көрініп жүргенін жеткізді. 

Кіл мықтының басын қосқан ай
мақ тық сайыста бар ынтажі гер
імен жеңіске деген құлшы ныстарын 
байқаған төрешілер же ңім паздарды 
қоғамдық бірлестіктің кубок, медаль, 
дипломдарымен ма ра пат тап, бағалы 
сыйлықтарын табыс тады. 

Ақтоты ЕРЖАНҚЫЗЫ

Биыл 37052 гектарға егiн ор на
лас тыру жоспарланған болатын. Ерте 
көк темнен бастап жоспар арты ғымен 
орындалып, 37079 гектарға егін толық 
ор наластырылған. Көктемгі егін ор на
ластыру жұмыстарына бүгінге де йін 75 
шаруашылық операторлармен ке  лісім
шартқа отырып, 1 850 тонна ди  зель 
жанармайын алған. 2 666 тонна ди зель 
бөлуге сұраныс берілген болатын, қазіргі 
таңда оның 69,4 пайызы жеткізілді. 

Иә, жыл сайын аяқ су мәселесі ша
руаларды қос бүйірден қысып ба рады. 
Мамандар оның жыл сайын күр де лен
бесе, артық су келмейтінін айтып, да
был қағып жатыр. Олардың шаруа лар
ға берер жалғыз кеңесі бар, ол – күріш 
кө лемін қысқартып, суды аз қажет ете
тін дақылдарға басымдық беру. Ке
шеге дейін ауданға жоспар бойынша се
кундына 96,57 текше метр су келуі тиіс 
болса, нақты келген судың көлемі се  кун
дына 92,07 текше метрді құрап отыр.

Су тапшылығы жағдайында аудан 
шаруашылықтары насос қондырғы ла
рын пайдалану арқылы егінді сумен 
қам тамасыз етуде. Қазіргі таңда аудан 
шаруашылықтары 40 дана су тартқыш 
насос қондырғысын егінді суаруға  пай
далануда, оның ішінде 12 насос қон
дырғысы «Жалағашсушар» өндірістік 
учаскесінен шаруашылықтарға берілсе, 
28 насос қондырғысын шаруашылықтар 
өз қаржысына сатып алған.

Аудандық ауыл шаруашылығы және 
жер бөлімінің мәліметіне сүйенсек, 179 
гектар күріш алқабына су шықпай қал
ған. Су жарамай қалған егіс алқап та
ры ның 96 гектары Мақпалкөл ауыл
дық округінде орналасса, Бұқарбай 
ба тыр ауылында 83 гектар алқапқа су 
бармаған. 

Бөлім қызметкерлері биыл егілген 
19800 гектар күріштің 14 320 гектары, 
яғни 72,3 пайызы жақсы жағдайда еке
нін айтады. Ал 4 550 гектары қана ғат
танарлық жағдайда болса, биыл егілген 
Сыр салысының 4,7 пайызы нашар 
жағдайда деп танылған. 

Биыл 7 200 гектар ескі жоңышқа 
кү тімге алынған. Бүгінде оның 6 750 
гектарының бірінші орымы аяқталды. 
Орта есеппен 1 гектардан 22,2 центнер 
өнім алынып, барлығы 14 985 тонна 
мал азығы жиналған. 

Облыстық ауыл шараушылығы мен 
жер қатынастары басқармасы мен «Каз
сушар» өндірістік учаскелері өкіл де рінен 
құрылған жұмысшы топ ау данда 7 443 
гектар суармалы жерде дақылдарды ке

зектестіру тәртібі бұзылғанын анықта
ған. Бұл жерде күріш дақылының көлемі 
артық егілмеген. Нақты айтқанда, су 
тапшылығы жағдайы ескеріліп, күріш 
егуге кезегі келген 1 400 гектар егістік 
жерге ескі жоңышқа дақылы қалды
рылған, 1 420 гектар жаңа жоңышқаның 
орнына күріш, 1 420 гектар күріш ал
қа бының орнына жаңа жонышқа ор
на  ластырылған. Сонымен қатар ау 
дан  дағы Аққұм, Бұқарбай батыр, 
Мә  де ниет, Таң ауылдық округтерінде 
«Ир ри гация және дренаж жүйелерін  
же тіл діру» жобасының 2 кезеңінің құ
ры лыс жұмыстарын жаз айларында  
жүр гізу үшін  ауыл шаруашылығы да
қыл дарының орналасу тәртібі өзгерген 
шаруашылықтар бар. 

Тиісті сала мамандары аудандағы 
суармалы жерде дақылдарды орна
лас тыру тәртібіне тұрақты бақылау жұ
мыс тарын жүргізуде. Бүгінге дейін 1 346 
гектар күріш артық егіп, ауыспалы егіс 
тәртібін өрескел бұзған 16 шаруашылық 
анықталған.  Заңға сәйкес тиісті шара
лар қабылдау үшін Қызылорда об

лыстық жер ресурстарын басқару де
пар таментіне жолданыпты.

Күзгі егін жинау жұмыстарына GosA
gro.kz порталы арқылы аудан шаруа
шылықтары тарапынан 1 475 тонна 
же ңіл детілген дизель жанармайына 
өті нім берілген. Жоспар бойынша 2 234 
тонна дизель жанармайына сұраныс 
бе рілуі тиіс болатын. Жоспар 66 па
йыз ға орындалып отыр. Мамандар 
қа зіргі уақытта бөлініп шыққан шаруа
шы лықтар құжаттарының дайын бол
мауынан GosAgro.kz порталы арқылы 
өтінім беру мүмкін болмай отырғанын 
айтады. 

Ауданда жеке тұрғындар тарапынан 
500 гектар жер дайындау жоспарланған 
болатын. Бүгінге дейін жоспар 100 
пайызға орындалып, тиісті жерлер 
барлық елді мекенде ашылды. Қазіргі 
таңда 921 отбасы 217,3 гектар картоп, 
63 гектар көкөніс, 219,7 гектар бақша 
дақылдарын орналастырған.

Ерлан СОЗАҚБАЕВ

Бақша салуға бар жағдай жасалған
Егін саласын жыл 

сайын толағай табыспен 
қорытындылайтын аграрлық 
аудан биыл да межелі жерге 
егін орналастырды. Аяқ 
судың қат екенін ескерген 
шаруалар биыл өткен 
жылдарға қарағанда бақша 
өнімдеріне, жалпы суды аз 
қажет ететін дақылдарға 
басымдық берген. Қазірдің 
өзінде бақша салған 
ауылдағы ағайын қауын-
қарбызды сабағынан үзіп 
жатыр. Аймақ басшысының 
тапсырмасы аясында 
тұрғындарға бақшалық жер 
ашып беру де жоспарға сай 
орындалды. 

Қай уақытта да қоғам діннің адамгершілік құн
дылықтарына мұқтаж болып келген. Сондықтан 
да еліміздің барлық аймақтарында  тұрғындардың 
сұра нысына сай жаңа мешіттер бой көтеріп келеді. 
Осындай мешіттердің ашылуы халқымыздың ру ха
ниятының бетбейнесін көрсетеді. Ауданымыздың 
көркін келтіріп, кент орталығынан бой көтерген 
«Иманқұл» мешіті де бүгінгі күні тұрғындардың діни 
сауаттылығын арттырып, халықтың көп баратын 
орындардың біріне айналған. Айбек Тынымбайұлы 
осы көп жылдық тарихы бар «Иманқұл» мешітінде 
2016 жылдан бастап бас имам қызметін атқарған 
болатын. Қызмет бабына байланысты аудандағы 
бас имам қызметін аяқтап, іргелес жатқан Сырдария 
ауданының «Мұсылмандар» мешітінде бас имам 
қызметіне ауысты. Ал Жалағаш ауданының «Иман
құл» мешітінің бас имамы қызметіне Асхат Асқар ұлы 
тағайындалды. Осыған орай аудан әкімі Асқарбек 
Есжанов қос имамды арнайы қабылдап, жаңа 
қызметтеріне сәттілік тіледі.

– Айбек Тынымбайұлы осы қызмет атқарған 
жылдары ауданда діни тұрақтылықтың сақталуына 
зор үлес қосты. Іскерлік және ұйымдастырушылық 
қабілетінің арқасында және білімділігімен халыққа 
сапалы қызмет көрсете білді. Әлемді жайлаған 
пандемиямен күресте халыққа түсіндірме жұмыстарын 
жүргізіп, сабырлыққа шақыру бағытында аянбай 
еңбек етті. Сонымен қатар әлеуметтік тұрмысы төмен 
отбасыларға қайырымдылық көмектер көрсету, 
шәкірт тәрбиелеу жұмыстарын да ұйымдастыра білді. 

Бүгінгі күнге дейін аудандағы діни қызметінде 
белсенділік танытып, халық алғысына бөленген, діни 
істердің дамуына жұмыс атқарған Айбек Тынымбайұлы 
ендігі қызметін Сырдария аудандық «Мұсылмандар» 
мешітінде бас имам болып жалғастырады. Осы 
тұрғыда Айбек Тынымбайұлына өзімнің және аудан 
тұрғындары атынан зор алғысымды білдіре отырып, 
жаңа қызметіне сәттілік, абырой тілеймін, – деген аудан 
әкімі Асқарбек Темірбекұлы Айбек Тынымбайұлына 
ауданның ең жоғары марапаты «Құрмет грамотасын» 
табыстады. 

Айта кетейік, Айбек Мәдиев 20042011 жылдары 
аралығында «Иманқұл» мешітінде азаншы, ұстаз, 
найб имам, имам қызметтерін атқарған. 2009 жылы 
Қызылорда қаласындағы «АқмешітСырдария» 
мешітінде одан кейін «НұрМүбарак» Египет ислам 
мәдениеті университетінде білім алған.  Алла 
жолындағы ұлы істі жауапкершілікпен арқалап, 
игі істерге бастамашы бола білген Айбек Мәдиев 
осы қызмет атқарған жылдары ауданда діни 
тұрақтылықтың сақталуына зор үлес қосты. Іскерлік 
және ұйымдастырушылық қабілетінің арқасында 
және білімділігімен халыққа сапалы қызмет көрсете 
білді. Ал ауданның «Иманқұл» мешітінде бас 
имамдық қызметіне кіріскен Асхат Асқарұлы 2013
2016 жылдары Алматы қаласындағы «НұрМүбарак» 
Египет ислам мәдениеті университетінде білім алып, 
бұған дейін 20162023 жылдары Сырдария аудандық 
«Мұсылмандар» мешітінде бас имам қызметін 
атқарып келді. 

Жиын барысында «Еліміздің өсіп өркендеуінде, 
мем лекет болып қалыптасуында діннің алатын 
орны зор. Тәуелсіздік алған жылдардан бастап мем
лекетімізде әрбір азаматқа өзінің ғазиз дінін, мүбәрак 
дінін ұстануына жағдай жасалып келеді. Бұл бағытта 
дін мен мемлекеттің бірлескен мақсаты – елдің 
тұтастығы, қоғамның ауызбіршілігі мен тұрақтылығы» 
екенін ескерген аудан басшысы «Иманқұл» мешітінің 
бас имамы қызметін абыроймен атқарған Айбек 
Мәдиевті жаңа қызметіне шығарып салды.

Басқосуда Қызылорда қаласындағы Ақмешіт
Сырдария мешітінің найб имамы Ж.Әбиұлы, аудандық 
мәслихаттың төрағасы Ө.Елеусінов, ауданның 
алқабилер кеңесінің төрағасы К.Сүлейменов, 
аудандық қоғамдық кеңестің төрағасы О.Аханов қос 
имамның жаңа қызметіне сәттілік тілеп, осыған дейін 
аудандағы діни ахуалдың тұрақтылығына аянбай 
еңбек еткен А.Мәдиевке алғыс білдірді.  

Нұр НАУАН

Имамдар қызметіне
сәттілік тіледі

Адам баласы қоғам ретінде өмір 
сүруге бейім жаратылғандықтан бір-
біріне мұқтаж. Осындай мұқтаждық 
адамдардың бір-біріне жәрдемдесуін, 
бір-бірінің кем-кетігін толтыра отырып, 
үйлесім негізінде өмір сүруін талап етеді. 
Сондықтан да ислам діні жақсылық 
жасауды, өзара жәрдемдесуді әрі 
рухани, әрі материалдық қырынан жан-
жақты қолға алып, оны діни-моральдық 
жауапкершілік ретінде жүктейді. Ал 
асыл дін қай уақытта да елді тура 
жолдан адастырмай, тек жақсылыққа 
үндеп, күллі мұсылманды екі дүниенің 
бақытына жетелейтін ізгілік нұры.


